
	1. Ընդհանուր դրույթներ

	1.1. Պաշտոնի անվանումը, ծածկագիրը
Մրցակցության պաշտպանության հանձնաժողովի (այսուհետ՝ Հանձնաժողով) մրցակցության վերահսկողության վարչության (այսուհետ՝ Վարչություն) պետ (ծածկագիր՝ 45-34.2-Ղ3-1)
1.2. Ենթակա և հաշվետու է 

Վարչության պետը անմիջական ենթակա և հաշվետու է Հանձնաժողովի նախագահին։
1.3. Ենթակա և հաշվետու պաշտոններ 
Վարչության պետին անմիջական ենթակա և հաշվետու են Վարչության բաժինների պետերը։
1.4. Փոխարինող պաշտոնի կամ պաշտոնների անվանումները
Վարչության պետի բացակայության դեպքում նրան փոխարինում են Վարչության բաժինների պետերից մեկը:
1.5. Աշխատավայրը

Հայաստան, ք. Երևան, Կենտրոն վարչական շրջան, Տիգրան Մեծի փ. 4 շենք.

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները 

1. կազմակերպում է Հանձնաժողովի կողմից իրականացվող վարչական վարույթի շրջանակում տնտեսվարող սուբյեկտների կողմից գերիշխող կամ մենաշնորհ դիրքի չարաշահումների բացահայտման ուղղությամբ համապատասխան աշխատանքները․
2. կազմակերպում է ապրանքային շուկայում տնտեսավարող սուբյեկտի մենաշնորհ կամ գերիշխող դիրքի որոշման, այդ դիրքի փաստացի կամ հնարավոր չարաշահումների բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների, ինչպես նաև մենաշնորհ կամ գերիշխող դիրքին առնչվող, Օրենքով նախատեսված այլ գործառույթների իրականացումը․
3. կազմակերպում է տնտեսական գործունեության համակարգման բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների, ինչպես նաև տնտեսական գործունեության համակարգմանն առնչվող՝ Օրենքով նախատեսված այլ գործառույթների իրականացումը, բացառությամբ՝ աճուրդների, սակարկությունների, գնումների կամ մրցույթների ժամանակ գների բարձրացմանը, իջեցմանը կամ պահպանմանը․ 

4. կազմակերպում է Հանձնաժողովի կողմից իրականացվող վարչական վարույթի շրջանակում տնտեսվարող սուբյեկտների կողմից հակամրցակցային համաձայնությունների բացահայտման ուղղությամբ համապատասխան աշխատանքների իրականացումը.  

5. կազմակերպում է տնտեսական գործունեության համակարգման բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների իրականացումը, որոնք առնչվում են աճուրդների, սակարկությունների, գնումների կամ մրցույթների ժամանակ գների բարձրացմանը, իջեցմանը կամ պահպանմանը.

6. կազմակերպում է հակամրցակցային համաձայնությունների բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների իրականացումը, ինչպես նաև հակամրցակցային համաձայնություններին առնչվող՝ Օրենքով նախատեսված այլ գործառույթների իրականացումը.

7. կազմակերպում է տնտեսավարող սուբյեկտի բանակցային ուժեղ դիրքի որոշման, այդ դիրքի հնարավոր չարաշահումների բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների, ինչպես նաև բանակցային ուժեղ դիրքին առնչվող՝ Օրենքով նախատեսված այլ գործառույթների իրականացումը. 

8. կազմակերպում է պետական մարմինների և դրանց պաշտոնատար անձանց հակամրցակցային գործողությունների կամ վարքագծի բացահայտման, կանխման ու արգելման աշխատանքները՝ ներառյալ պետական գնումներին առնչվող դեպքերը.

9. կազմակերպում է գների մոնիթորինգը իրականացնումը․
10. կազմակերպում է պետական գնումների շրջանակում հնարավոր հակամրցակցային համաձայնությունների, տնտեսական գործունեության համակարգումների բացահայտման, կանխարգելման և վերացման նպատակով ուսումնասիրությունների իրականացումը. 

11. կազմակերպում է տնտեսական մրցակցության բնագավառում իրավախախտումների համար նախատեսվող պատասխանատվության միջոցի կիրառման, պատասխանատվության միջոցի կիրառումից ազատման և պատասխանատվության միջոցի չափի նվազեցման և մեծացման վերաբերյալ համապատասխան առաջարկությունների ներկայացումը.

12. կազմակերպում է առաջարկությունների, տեղեկանքների, հաշվետվությունների, միջնորդագրերի, զեկուցագրերի և այլ գրությունների մշակումը և նախապատրաստումը.

13. կազմակերպում է վարչության  իրավասություններին առնչվող ստուգման, հսկիչ գնման, դիտանցման, մշտադիտարկման, ուսումնասիրությունների իրականացումը և դրանց վերաբերյալ տեղեկանքների, տեղեկությունների և առաջարկությունների ներկայացումը, ինչպես նաև համապատասխան փաստաթղթերի հաշվառման իրականացումը․
14. կազմակերպում է տնտեսավարող սուբյեկտներից, պետական մարմիններից և դրանց պաշտոնատար անձանցից տեղեկատվության հավաքագրման, մշակման իրականացման աշխատանքները․ 

15. կազմակերպում է վարչության իրավասությունների սահմաններում սոցիոլոգիական հարցումների, վիճակագրական տվյալների հավաքագրման և ամփոփման աշխատանքների իրականացումը․
16. կազմակերպում է վարչության իրավասությունների սահմաններում վարչական վարույթի հարուցման և իրականացման աշխատանքները.

17. կազմակերպում է Հանձնաժողովի որոշման կատարման նկատմամբ վերահսկողության իրականացումը, սահմանված ժամկետում որոշումների չկատարման դեպքում համապատասխան միջոցառումների ձեռնարկումը՝ համագործակցելով կառուցվածքային այլ ստորաբաժանումների հետ․
18. կազմակերպում է ֆիզիկական և իրավաբանական անձանց, պետական մարմինների և դրանց պաշտոնատար անձանց դիմումներով բարձրացված հարցերի վերաբերյալ պատասխանների պատրաստման, խորհրդատվության տրամադրման աշխատանքները․   

19.  կազմակերպում է վարչության իրավասությունների սահմաններում իրականացված ուսումնասիրությունների, հետազոտությունների, վերլուծությունների և կատարված այլ աշխատանքների արդյունքում Հանձնաժողովի քննարկմանը համապատասխան որոշումների նախագծերի և անհրաժեշտ այլ փաստաթղթերի նախապատրաստման ու ներկայացման աշխատանքները․
20. կազմակերպում է վարչության իրավասությունների իրականացման համար անհրաժեշտ հրամանների նախագծերի, ակտերի, տեղեկանքների և այլ փաստաթղթերի նախապատրաստման ու ներկայացման աշխատանքները.
21. կազմակերպում է վարչության իրավասությունների սահմաններում Օրենքի դրույթներից բխող անհրաժեշտ մեթոդաբանության, տնտեսական մրցակցության պաշտպանությանն առնչվող իրավական ակտերի նախագծերի, դրանց վերաբերյալ մեթոդական պարզաբանումների և ուղեցույցների մշակման աշխատանքներին օժանդակելը, այդ ակտերի կատարելագործմանն ուղղված առաջարկությունների ներկայացումը.

22. կազմակերպում է Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելուն ուղղված աշխատանքները, մասնակցում է այդ կապակցությամբ կազմակերպված և այլ տեսակոնֆերանսներին և դրանց շրջանակում առաջարկությունների և դիտողությունների ներկայացումը․
23. կազմակերպում է Վարչության աշխատակիցների մասնակցությունը տնտեսական մրցակցության ոլորտին առնչվող Եվրասիական տնտեսական միության օրենսդրության խախտման դեպքերով իրականացվող վարույթներին, այդ կապակցությամբ կազմակերպված և այլ տեսակոնֆերանսներին, դրանց շրջանակում առաջարկությունների և դիտողությունների ներկայացումը․
24. կազմակերպում է Հանձնաժողովի նախագահի, Հանձնաժողովի համապատասխան անդամի, գլխավոր քարտուղարի՝ Վարչության առջև դրված իրավասություններից և գործառույթներից բխող իրավական ակտերի նախագծերի, այլ փաստաթղթերի նախապատրաստումը և ստորագրման ներկայացումը. 

25. կազմակերպում է վարչության իրավասությունների սահմաններում եզրակացությունների նախագծերի մշակումը՝ համագործակցելով կառուցվածքային այլ ստորաբաժանումների հետ.

26. կազմակերպում է Վարչության աշխատակիցների մասնակցությունը Հանձնաժողովում կազմավորված, ինչպես նաև միջգերատեսչական աշխատանքային խմբերի աշխատանքներին․
27. կազմակերպում է միջազգային համապատասխան փորձի վերաբերյալ ուսումնասիրությունների և իրավիճակային վերլուծությունների իրականացումը.

28. կազմակերպում է հակամրցակցային համաձայնությունների բացահայտմանն ուղղված ուսումնասիրությունների և վերլուծությունների, դրանց կանխմանն ու վերացմանն ուղղված միջոցառումների կատարման աշխատանքները.

29. կազմակերպում է քաղաքականության մշակման նպատակով վարչության իրավասությանը վերաբերող հարցերի առնչությամբ Հանձնաժողովի քաղաքականության մշակման և մեթոդաբանության բաժնին առաջարկությունների ներկայացման աշխատանքները.

Իրավունքները՝

· տնտեսական մրցակցության բնագավառում իրավախախտումների համար նախատեսվող պատասխանատվության միջոցի կիրառման, պատասխանատվության միջոցի կիրառումից ազատման և պատասխանատվության միջոցի չափի նվազեցման և մեծացման հնարավորության բացահայտման նպատակով կառուցվածքային ստորաբաժանումներից պահանջել համապատասխան տեղեկատվություն.  
· Հանձնաժողովի գործառույթների կատարումն ապահովելու նպատակով ստուգման, հսկիչ գնման, դիտանցման, արտաքին դիտման, մշտադիտարկման, ուսումնասիրության աշխատանքների ընթացքում տնտեսավարող սուբյեկտներից, ինչպես նաև պետական մարմիններից և դրանց պաշտոնատար անձանցից պահանջել անհրաժեշտ տեղեկատվություն. 
· շուկայում տնտեսավարող սուբյեկտի մենաշնորհ կամ գերիշխող դիրքի որոշման, այդ դիրքի փաստացի կամ հնարավոր չարաշահումների, հակամրցակցային համաձայնությունների բացահայտման նպատակով տնտեսավարող սուբյեկտներից, պետական մարմիններից և դրանց պաշտոնատար անձանցից պահանջել և ստանալ լրացուցիչ փաստաթղթեր, պարզաբանումներ, հիմնավորումներ, անհրաժեշտ տեղեկատվություն և նյութեր.
· գների մոնիտորինգը իրականացնելու նպատակով Հանձնաժողովի նախագահին ներկայացնել առաջարկություն` ձևավորելու աշխատանքային խումբ Վարչության աշխատակիցների կազմից.
· ցուցումներ տալ սոցիոլոգիական հարցումների իրականացման, վիճակագրական տվյալների հավաքագրման ուղղությունների, ոլորտների և մասնակիցների վերաբերյալ․
· Վարչության իրավասությունների սահմաններում Հանձնաժողովի որոշման կատարման նկատմամբ վերահսկողության իրականացման և սահմանված ժամկետում որոշումների չկատարման համապատասխան միջոցառումների ձեռնարկման նպատակով խորհրդակցություններ և քննարկումներ նախաձեռնել պետական այլ մարմինների հետ. 

· տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելուն ուղղված աշխատանքներին, այդ կապակցությամբ կազմակերպված և այլ տեսակոնֆերանսներին ներկայացնել առաջարկություններ, դիրքորոշումներ, զեկույցներ.
· պահանջել Հանձնաժողովի կառուցվածքային ստորաբաժանումներից ուսումնասիրության  համար անհրաժեշտ իրավական և/կամ այլ հիմքեր, առկա այլ  տեղեկություններ և նյութեր.
· կազմակերպել աշխատանքային քննարկումներ Հանձնաժողովի այլ ստորաբաժանումների հետ, ինչպես նաև մասնակցել այլ գերատեսչություններում աշխատանքային քննարկումներին:
Պարտականությունները՝

· տնտեսական մրցակցության բնագավառում իրավախախտումների համար նախատեսվող պատասխանատվության միջոցի կիրառման կամ դրա կիրառումից ազատման հնարավորության բացահայտման նպատակով ստուգել կառուցվածքային ստորաբաժանումներից պահանջված համապատասխան տեղեկատվության ամբողջականությունը և հավաստիությունը և ներկայացնել այն Հանձնաժողովի նախագահին. 
· հսկել և ամփոփել ստուգումների, հսկիչ գնումների, դիտանցումների, արտաքին դիտումների, մշտադիտարկումների, ուսումնասիրությունների արդյունքում հայտնաբերված և արձանագրված խախտումների և թերությունների շտկման ու վերացման կապակցությամբ կատարված աշխատանքները՝ դրա արդյունքների վերաբերյալ զեկուցելով Հանձնաժողովի նախագահին.
· նախապատրաստել վարչական վարույթի հարուցման որոշման նախագիծ կամ գրություն և հետևել դրա հետագա ընթացքի իրականացմանը.
· հսկողություն սահմանել վարչական վարույթի հարուցման և իրականացման, ստուգումների, հսկիչ գնումների, դիտանցումների, արտաքին դիտումների, մշտադիտարկումների, ուսումնասիրությունների իրավաչափության նկատմամբ.
· հետևել սոցիոլոգիական հարցումների և վիճակագրական տվյալների հավաքագրման գործընթացին, ամփոփել և ներկայացնել ստացված տեղեկատվությունը Հանձնաժողովի նախագահին.
· հսկել Հանձնաժողովի լիազորությունների շրջանակում ձեռք բերված ապրանքների տնօրինման եղանակների ընտրության, փորձաքննության իրականացման անհրաժեշտության հիմնավորման,  հսկիչ գնման արդյունքների մասին արձանագրության կազմման իրավաչափությունը.
· տրամադրել խորհրդատվություն ֆիզիկական և իրավաբանական անձանց, պետական մարմինների և դրանց պաշտոնատար անձանց դիմումներով բարձրացված հարցերի վերաբերյալ. 
· հետևել իրականացված ուսումնասիրությունների, հետազոտությունների, վերլուծությունների և իր իրավասությունների շրջանակում կատարված այլ աշխատանքների արդյունքում Հանձնաժողովի քննարկմանը համապատասխան որոշումների նախագծերի և անհրաժեշտ այլ փաստաթղթերի նախապատրաստման և ներկայացման աշխատանքներին` դրանց ընթացքի վերաբերյալ զեկուցելով Հանձնաժողովի նախագահին․
· հսկել ներպետական և միջազգային պրակտիկայի ուսումնասիրության աշխատանքների իրականացման ընթացքը՝ անհրաժեշտության դեպքում այն ներկայացնելով Հանձնաժողովի ընդհանուր քաղաքականության և մեթոդաբանության վարչությանը։ 

	3. Պաշտոնին ներկայացվող պահանջները

3.1. Կրթություն, որակավորման աստիճանը

1

Ուղղություն
ՍՈՑԻԱԼԱԿԱՆ ԳԻՏՈՒԹՅՈՒՆՆԵՐ, ԼՐԱԳՐՈՒԹՅՈՒՆ ԵՎ ՏԵՂԵԿԱՏՎԱԿԱՆ ԳԻՏՈՒԹՅՈՒՆՆԵՐ
2

Ոլորտ 
ՍՈՑԻԱԼԱԿԱՆ ԵՎ ՎԱՐՔԱԲԱՆԱԿԱՆ ԳԻՏՈՒԹՅՈՒՆՆԵՐ
3
Ենթաոլորտ
Միջոլորտային մասնագիտություններ
Տնտեսագիտություն
4
Մասնագիտություն
Ագրոէկոնոմիկա
Կամ
1

Ուղղություն 
ԳՈՐԾԱՐԱՐՈՒԹՅՈՒՆ,ՎԱՐՉԱՐԱՐՈՒԹՅՈՒՆ ԵՎ ԻՐԱՎՈՒՆՔ
Կամ
1.

Ուղղություն

ԲՆԱԿԱՆ ԳԻՏՈՒԹՅՈՒՆՆԵՐ, ՄԱԹԵՄԱՏԻԿԱ ԵՎ ՎԻՃԱԿԱԳՐՈՒԹՅՈՒՆ
2.

Ոլորտ

ՄԱԹԵՄԱՏԻԿԱ ԵՎ ՎԻՃԱԿԱԳՐՈՒԹՅՈՒՆ
3․
Ենթաոլորտ
Միջոլորտային մասնագիտություններ
4․
Մասնագիտություն

Ֆինանսական մաթեմատիկա

3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձը
Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ տնտեսագիտության կամ իրավունքի կամ ֆինանսավարկային կամ մաթեմատիկայի բնագավառում՝ չորս տարվա աշխատանքային ստաժ.

 
3.4.  Անհրաժեշտ կոմպետենցիաներ

Ընդհանրական կոմպետենցիաները
1. Աշխատակազմի կառավարում 
2. Քաղաքականության վերլուծություն, մոնիտորինգ
3. Որոշումների կայացում
4. Ծրագրերի կառավարում
5. Խնդրի լուծում
6. Բարեվարքություն 

Ընտրանքային կոմպետենցիաներ

1. Բանակցությունների վարում

2. Փոփոխությունների կառավարում
3. Կոնֆլիկտների կառավարում
4. Ժամանակի կառավարում
5. Ելույթների նախապատրաստում և կազմակերպում
6. Ժողովների և խորհրդակցությունների կազմակերպում և վարում
7. Փաստաթղթերի նախապատրաստում:

	4․ Կազմակերպական շրջանակը

4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի մեկ ոլորտի համար իրավասու կառուցվածքային ստորաբաժանման աշխատանքների կազմակերպման և ղեկավարման համար: 
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի մեկ ոլորտի համար իրավասու կառուցվածքային ստորաբաժանման աշխատանքների կազմակերպման և ղեկավարման շրջանակներում։ 

4.3.  Գործունեության ազդեցությունը 

Ունի տվյալ մարմնի մեկ կառուցվածքային ստորաբաժանման գործունեության վրա ազդեցություն և իր լիազորությունների իրականացման արդյուն​քում այլ անձանց և մարմինների վրա ազդեցություն:

4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների, ինչպես նաև օտարերկրյա պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը: 

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային ստորաբաժանման խնդիրները և դրանց տալիս լուծումներ։


